
        UNMIK 

IPVQ
PROVISIONAL INSTITUTIONS OF SELF-GOVERNMENT
Institucionet e përkohshme të vetqeverisjes

Privremene institucije samoupravljanja

QEVERIA E KOSOVËS/ MINISTRIA BUJQËSISË, PYLLTARISË DHE ZHVILLIMIT RURAL 

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

   GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT 

Duke u bazuar në nenin 1.3 pika (d) të Rregullores së UNMIK-ut Nr. 2001/19, të datës 13 shtator 2001 mbi Degën Ekzekutive të Institucioneve të Përkohshme Vetëqeverisëse të Kosovës dhe nenet 5.4, 5.6, 7.3 dhe 44.2 të Ligjit për Tokën Bujqësore Nr. 02/L-26, i miratuar nga Kuvendi i Kosovës dhe i shpallur me Rregulloren e UNMIK-ut Nr. 2006.37 të dt. 23 Qershor 2006, Me qëllim të zbatimit të Ligjit për Tokën Bujqësore, duke e specifikuar shfrytëzimin e kullotave publike, 

Ministri i Ministrisë së Bujqësisë, Pylltarisë dhe Zhvillimit Rural, 

Miraton :

UDHËZIMI ADMINISTRATIV MA - NR. 09 /2007

PËR SHFRYTËZIMIN E KULLOTAVE

Neni 1

Qëllimi 

Qëllimi i këtij Udhëzimi Administrativ është të përcaktoj shfrytëzimin e kullotave, lartësinë e taksës për shfrytëzimin e kullotave publike, të caktoj afatet për fillimin dhe përfundimin e periudhës për kullotje në kullota të larta dhe të caktoj kushtet për ndalimin e kullotjes së bagëtisë nomade në pajtim me Nenet 5.4, 5.6 dhe 7.3 të Ligjit për Tokën Bujqësore.
Neni 2

Definicionet

Për qëllimet e këtij Udhëzimi Administrativ, fjalët dhe shprehjet e mëposhtme kanë këto kuptime:

a) Kullotja e bagëtisë nomade – është kullotja e bagëtisë jashtë vendqëndrimit të tyre dhe mund të definohet edhe si lëvizje e bagëtisë nga një territor në tjetrin për qëllim të kullotjes në territore të ndryshme për një periudhë të caktuar kohore. 

b) Kullotat publike – janë kullotat në pronësi publike.

c) Taksa –  është shuma e pagesës për shfrytëzimin e kullosave publike.  

d) Kullotat e larta – janë kullotat që sipas Nenit 5.6 të Ligjit për Tokën Bujqësore gjenden   “mbi kufirin natyror dhe janë më lartë se vegjetacioni pyjor ose janë krijuar me uljen e kufirit pyjor”. Ato mund të definohen edhe si hapësira për shfrytëzim ekonomik, të cilat për shkak të pozitës së tyre në lartësi të mëdha dhe kushteve të caktuara klimatike mund të shfrytëzohen për qëllime bujqësore vetëm gjatë periudhës së kufizuar të vegjetacionit dhe vetëm për kullotje të bagëtisë.

e) Njësia blegtorale (NB) – që i referohemi edhe si njësia për kafshë, është njësi e cila përdoret për të krahasuar dhe grumbulluar numrin e kafshëve të llojeve ose kategorive të ndryshme. Ai e përcakton barasvlerën në bazë të kërkesave për ushqim të kafshëve. Sipas definicionit, lopa e cila peshon 500 kg. dhe prodhon 3.000 litra qumësht për vit = 1 NB, viçi për therje = 0.45 NB, delja = 0.18 NB, qengji =0.10, dosa = 0.5 NB dhe rosa = 0.014 NB. 
f) Dendësia e bagëtisë – është raporti ndërmjet numrit të kafshëve dhe sipërfaqes së tokës në çdo kohë të shprehur në njësi për blegtori për ha.

g) Ndalimi i kullotjes – Është ndalimi i kullotjes së bagëtisë në një territor në periudhë kohore që është e përshtatshme për riprodhimin e bimëve, krijimin e bimëve të reja ose ripërtëritjen e bimëve të bujshme ekzistuese. 

Neni 3

Shfrytëzimi i kullotave

Kullotat publike mund të epen në shfrytëzim me kontratë të lidhur në mes organit përgjegjës për menaxhimin e kullotave dhe personave të interesuar për marrjen e kullotave në shfrytëzim, në bazë të kritereve të përcaktuara me këtë Udhëzim Administrative dhe me kontratë për dhënie në shfrytëzim.
Neni 4
Lartësia e taksës

4.1 Lartësia e taksës për shfrytëzimin e kullotave caktohet në bazë të llojit dhe kategorisë së bagëtisë. Taksa për shfrytëzimin e kullotave publike është 1.20 EUR për njësi blegtorale (NB). Tabela vijuese paraqet njësitë blegtorale sipas llojit të bagëtisë dhe lartësinë e taksës për kokë të bagëtisë. 

	Lloji i bagëtisë
	NB / kokë
	EUR / kokë

	Gjedhët mbi një vjet
	1
	1.20

	Viçat
	0.45
	0,54

	Delet
	0.18
	0.22

	Qengjat
	0.1
	0,12

	Kuajtë dhe gomarët
	1
	1.20

	Dosat
	0.5
	0.60

	Derrat
	0,3
	0.36

	Rosat
	0.014
	0,02


4.2 Dendësia e përshtatshme e blegtorisë do të përcaktohet duke marrë para sysh parametrat e veçantë të  territorit përkatës si të rreshurat, temperaturat, vetitë e tokës dhe lloji i kullosës. 

4.3 Taksa për hektar  llogaritet duke e shumëzuar taksën për bagëti me dendësinë e përcaktuar të bagëtisë për ha (në NB/ha).
4.4 Kompensimi për shfrytëzimin e kullotave paguhet në llogari të Buxhetit të Kosovës dhe mund të përdoret për përmirësimin e kullotave.
Neni 5
Periudha për kullotje në kullota të larta

5.1 Ndalohet kullotja e bagëtive në kullota të larta para datës 1 maj dhe pas datës 31 tetor. 

5.2 Organi përgjegjës për menaxhimin e kullotave të larta publike autorizohet që të ndryshoj periudhën e kullotjes brenda afatit kohor të caktuar më lartë, nëse kërkohet periudhë më e gjatë e shtyrjes-ndalesës për shkak të veçorive të  veçanta të vendit të caktuar. 

Neni 6
Kullotja e bagëtisë nomade

6.1 Për mbrojtjen e kulturave bujqësore dhe parandalimin e  paraqitjes dhe përhapjes së sëmundjeve ngjitëse të bagëtisë, dhe për mbrojtjen e shëndetit të njerëzve nga zoonozat të cilat mund të barten nga bagëtitë te njerëzit, ndalohet kullotja e bagëtisë nomade në toka bujqësore pa posedimin e certifikatës veterinere.

6.2 Certifikata veterinere do të lëshohet në përputhje Ligjin për Veterinën dhe Akteve nënligjore të nxjerra sipas tij. 
Neni 7

Zbatimi 

7.1 Inspektorët për bujqësi janë përgjegjës për zbatimin e këtij Udhëzimi Administrativ. Në rast të kullotjes së bagëtisë nomade pa certifikatë veterinere, inspektori për bujqësi duhet të njoftoj edhe Agjencinë Veterinare dhe e Ushqimit të Kosovës (AVUK).
Neni 8
Gjobat

Personi i cili nuk i zbaton dispozitat e këtij Udhëzimi Administrativ do ti nënshtrohet  gjobave sipas nenit 42.3 d) të Ligjit për tokën bujqësore. 

Neni 9
Procedura e ankesës

Kundër  vendimit të inspektorit për bujqësi mund të parashtrohet ankesë në Ministrinë e Bujqësisë, Pylltarisë dhe Zhvillimit Rural brenda afatit prej 15 ditësh nga dita e pranimit të vendimit.  

Neni 10

Hyrja në fuqi

Ky Udhëzim Administrativ hyn në fuqi ditën e nënshkrimit. 

 Prishtinë 30.03. 2007                                                     






                     
  Zëvendës. Ministri i 

                     




          

Ministrisë së Bujqësisë, 

      
        Pylltarisë dhe Zhvillimit rural









   __________________
                                                                                                         Tomë Hajdaraj

